
GOUVÈNÈ CUOMO SIYEN YON PWOJÈ-LWA POU PÈMÈT DMV MAKE KONDISYON VETERAN YO SOU 
LISANS CHOFÈ YO AK SOU ID YO KI PA LISANS CHOFÈ 

 
Jodi a, Gouvènè Andrew M. Cuomo te siyen yon pwojè-lwa pou pèmèt Depatman Veyikil-a-Motè (DMV) 
eta a mete yon mak distenksyon sou yon lisans chofè, oswa sou yon ID ki pa lisans chofè, pou endike 
moun ki gen dokiman an se yon veteran. Dapre lwa sa a, yon veteran Fòs Lame Etazini ka mande DMV 
pou make kondisyon veteran sa a.  
 
Anpil biznis lokal nan eta a ofri rabè kounye a pou veteran yo. Lwa sa a ap fè li pi senp ak itil pou veteran 
yo pou montre ak verifye ba yon biznis kondisyon yo kòm veteran sou yon lisans chofè oswa sou yon kat 
ID ki pa chofè san yo pa gen pou pote plizyè fòm idantifikasyon. Pou ka jwenn kondisyon sa a nan DMV, 
moun ki aplike yo ap gen pou soumèt prèv ki montre yo te jwenn dechaj onorab nan fòs lame.  
 
Gouvènè Cuomo di konsa, “Gason ak fanm sa yo te fè anpil sakrifis pou eta nou ak nasyon nou an, epi 
kounye a yo retounen lakay yo, gouvènman an ap travay pou yo. Nou fyè pou ede distenge yo kòm 
veteran.” 
 
Lwa a ap anvigè nan yon ane.  
 
Anmenmtan, DMV ap revize fòm aplikasyon li yo, epi l ap fè lòt aranjman pou satisfè demann pou yon 
mak kondisyon. Answit, revizyon dokiman ki sipòte yon dechaj onorab nan fòs lame ak yon travay anplis 
pou anplwaye DMV yo nan pwosesis renouvèlman lisans lan, epi renouvèlman lisans pou moun ki 
mande yon mak ap fèt alamen. Pou kounye a, renouvèlman woutin yo fèt otomatikman.  
 
Senatè Greg Ball di konsa, “Li enposib pou eksprime kontantman ak apresyasyon mwen pou sipò 
Gouvènè a. Pi gwo pwoblèm nou genyen nan bay sèvis ak avantaj pou veteran yo se kapab idantifye yo, 
sitou veteran ki retounen yo. Sa ap bay veteran yo kounye a chwa pou endike sèvis yo sou lisans chofè 
yo. Depi yo idantifye, nou kapab kominote yon fason dinamik avèk veteran yo pou konekte yo avèk anpil 
santèn sèvis ak avantaj ki disponib. Mwen fyè pou mwen sipòte pwojè sa a, epi mwen di Gouvènè a mèsi 
pou sipò li kontinye bay ak pou kalite dirijan li sou zafè enpòtan sa a.” 

Manm Asanble Bob Sweeney di konsa, “Nouvo lwa sa a ap fè li fasil pou veteran yo pou idantifye tèt yo 
pou biznis ki chwazi pou ofri rabè yo.  Lwa a ap bay asistans pou veteran yo epi l ap rekonèt sèvis yo. 
Mwen ta renmen di Gouvènè Cuomo mèsi poutèt li siyen pwojè-lwa sa a pou fè li vin yon lwa ak pou 
Mesye Bill Linder of Copiague, Lyetnan Kòmandan, U.S. Navy (retrete) poutèt li te sijere lide a.” 

